
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৬
ব্রজাঙ্গনা কাব্য।





যদি এ দাসীর রব, কুরব ভেবে মাধব

না শুনেন, শুনিবেন তোমার বচন!

কত শত বিহঙ্গিনী ডাকে ঋতুবরে—

কোকিলা ডাকিলে তিনি আসেন সত্বরে!






৭








না উত্তরি মোরে, রামা, যাহা আমি বলি, 
তাই তুমি বল? 

জানি পরিহাসে রত, রঙ্গিণি, তুমি সতত, 

কিন্তু আজি উচিত কি তোমার এ ছল? 

মধু কহে, এই রীতি ধরে প্রতিধ্বনি,— 

কাঁদ, কাঁদে; হাস, হাসে, মাধবরমণি!

(উষা)






১







কনক উদয়াচলে তুমি দেখা দিলে,
হে সুর-সুন্দরি!

কুমুদ মুদয়ে আঁখি, কিন্তু সুখে গায় পাখী,
গুঞ্জরি নিকুঞ্জে ভ্রমে ভ্রমর ভ্রমরী;

